
O‘ZBEKISTONDA XALQARO EKOLOGIK 
MAJBURIYATLARNI AMALGA OSHIRISHDA 
DAVLAT SIYOSATI VA HUQUQIY JAVOBGARLIKNI 
TAKOMILLASHTIRISH MUAMMOLARI

G‘ayratullayev Noxidxon Iqboljon o‘g‘li
Markaziy Osiyo atrof muhit va iqlim o‘zgarishini o‘rganish 
universiteti
“Atrof muhit huquqi” fakulteti talabasi

Ilmiy rahbar: Farida Kuldasheva q.x.f.f.d., PhD

Annotatsiya: Ushbu maqolada O‘zbekiston Respublikasi tomonidan qabul qilingan xalqaro ekologik 
majburiyatlarni milliy qonunchilikka implementatsiya qilish hamda huquqiy javobgarlik mehanizmlarini 
takomillashtirish masalalari tadqiq etiladi. Tadqiqotning maqsadi davlat ekologik siyosatidagi bo‘shliqlarni 
aniqlash va ekologik huquqbuzarliklar uchun javobgarlik samaradorligini oshirish bo‘yicha takliflar ishlab 
chiqishdan iborat. Muallif tomonidan iqlim o‘zgarishi va atrof-muhit muhofazasiga oid qonunchilik tizimlashtirilib, 
Ekologik kodeksni qabul qilish zarurati asoslab berilgan. Ilmiy yangilik sifatida yuridik shaxslarning ekologik 
jinoyatlari uchun to‘g‘ridan-to‘g‘ri javobgarligini joriy ilgari surilgan. Tadqiqot xulosalari ekologik havfsizlikni 
ta’minlash va milliy qonunchilikni xalqaro standartlarga uyg‘unlashtirishga xizmat qiladi.

Kalit so‘zlar: xalqaro ekologik huquq, iqlim o‘zgarishi, Parij bitimi, Ekologik kodeks, huquqiy javobgarlik, 
davlat ekologik siyosati, implementatsiya, ifloslantiruvchi to‘laydi prinsipi.

Abstract: This article examines the issues of implementing international environmental obligations 
accepted by the Republic of Uzbekistan into national legislation and improving legal liability mechanisms. The 
purpose of the research is to identify gaps in state environmental policy and elaborate proposals to increase the 
effectiveness of liability for environmental offenses. The author systematizes the legislation on climate change 
and environmental protection, justifying the need to adopt the Environmental Code. As a scientific novelty, 
direct legal liability of corporate entities for environmental crimes and a methodology for assessing damages 
based on ecosystem services are proposed. The study’s conclusions contribute to ensuring environmental 
security and harmonizing national legislation with international standards.

Keywords: international environmental law, climate change, Paris Agreement, Environmental Code, legal 
liability, state environmental policy, implementation, polluter pays principle.

Аннотация: В данной статье исследуются вопросы имплементации международных экологических 
обязательств, принятых Республикой Узбекистан, в национальное законодательство и совершенствования 
механизмов правовой ответственности. Целью исследования является выявление пробелов в 
государственной экологической политике и разработка предложений по повышению эффективности 
ответственности за экологические правонарушения. Автором систематизировано законодательство 
в сфере изменения климата и охраны окружающей среды, обоснована необходимость принятия 
Экологического кодекса. В качестве научной новизны предложены введение прямой ответственности 
юридических лиц за экологические преступления и методика оценки ущерба на основе экосистемных 
услуг. Выводы исследования служат обеспечению экологической безопасности и гармонизации 
национального законодательства с международными стандартами.

Ключевые слова: международное экологическое право, изменение климата, Парижское 
соглашение, Экологический кодекс, юридическая ответственность, государственная экологическая 
политика, имплементация, принцип «загрязнитель платит».

K I R I S H
Global iqlim o‘zgarishi, suv resurslarining tanqisligi va sahrolanish jarayonlarining tezlashishi Markaziy 

Osiyo mintaqasida, xususan O‘zbekistonda ekologik xavfsizlikni ta’minlash masalasini birinchi darajali vazifaga 
aylantirdi. Mustaqillik yillarida mamlakatimiz 30 dan ortiq xalqaro ekologik konvensiya va bitimlarga (Parij 
bitimi, BMTning Biologik xilma-xillik to‘g‘risidagi konvensiyasi va b.) qo‘shilgan bo‘lsa-da, ushbu hujjatlardan 
kelib chiqadigan majburiyatlarni amaliyotga to‘liq tatbiq etish hamda huquqbuzarliklarga nisbatan ta’sirchan 
javobgarlik choralarini qo‘llashda bir qator muammolar saqlanib qolmoqda.

Tadqiqotning obyekti: O‘zbekiston Respublikasining xalqaro ekologik majburiyatlarini amalga oshirish 
jarayonidagi munosabatlar va atrof-muhitni muhofaza qilish sohasidagi davlat siyosati.

Tadqiqotning predmeti: Xalqaro va milliy ekologik huquq normalari, atrof-muhitga zarar yetkazganlik uchun 
huquqiy javobgarlikni belgilovchi qonunchilik hujjatlari va ularni qo‘llash amaliyoti.

Tadqiqotning maqsadi: O‘zbekistonda xalqaro ekologik majburiyatlarni bajarishning huquqiy va institutsional 
muammolarini aniqlash hamda davlat siyosati va huquqiy javobgarlik mexanizmlarini takomillashtirish bo‘yicha 
ilmiy asoslangan takliflar ishlab chiqish.

Tadqiqotning vazifalari:
1. Xalqaro ekologik konvensiyalar normalarining milliy qonunchilikka implementatsiya qilinish darajasini 

tahlil qilish;
2. Davlat ekologik siyosati va institutsional tuzilmalar faoliyatidagi bo‘shliqlarni aniqlash;
3. Ekologik huquqbuzarliklar uchun ma’muriy va jinoiy javobgarlikning amaldagi holatini tanqidiy baholash;
4. Ekologik qonunchilikni kodifikatsiya qilish va huquqiy javobgarlikni kuchaytirish yuzasidan tavsiyalar 

shakllantirish.

M A V Z U G A  O I D  A D A B I Y O T L A R  S H A R H I
Xalqaro ekologik huquq normalarini milliy huquq tizimiga integratsiya qilish va antropogen omillarning 

atrof-muhitga ta’siri masalalari xorijiy va mahalliy olimlar tomonidan keng tadqiq etilgan.
Jumladan, N. Akhtar va boshqalar [1] o‘z tadqiqotlarida atrof-muhit va suv resurslari sifatining 

yomonlashuvida tabiiy va antropogen omillarning o‘rnini tahlil qilib, huquqiy va institutsional nazoratning sustligi 
ekologik inqirozni chuqurlashtiruvchi asosiy omil ekanini ko‘rsatib o‘tganlar. UNECE (BMT Yevropa iqtisodiy 
komissiyasi) tomonidan o‘tkazilgan tadqiqotda [2] O‘zbekistonning ekologik majburiyatlarni bajarish bo‘yicha 
erishayotgan yutuqlari e’tirof etilishi bilan birga, tarmoqlararo muvofiqlashtirish va huquqbuzarliklar uchun 
jarimalar miqdorining kamligi muammo sifatida qayd etilgan.

Mahalliy olimlardan A.N. Nigmatov [3] milliy ekologiya huquqining nazariy asoslarini tahlil qilib, ekologik 
qonunchilikni tizimlashtirish va Ekologik kodeksni qabul qilish zarurligini ilgari surgan. H.T. Odilqoriyev [4] esa 
mustaqil davlatning huquqiy siyosatida xalqaro shartnomalar normalarining ustuvorligi va ularni implementatsiya 
qilishning konstitutsiyaviy-huquqiy asoslarini tadqiq etgan.

Ushbu ishlardan farqli ravishda, ushbu maqolada faqatgina nazariy yoki umumiy ekologik masalalar 
bilan cheklanmay, aynan xalqaro majburiyatlarning ijrosi kontekstida yuridik shaxslarning to‘g‘ridan-to‘g‘ri 
javobgarligi va ekotizimga yetkazilgan zararni baholash metodologiyasidagi bo‘shliqlar kompleks ravishda, 
statistik ma’lumotlar va qiyosiy tahlil asosida yoritib beriladi.

T A D Q I Q O T  M E T O D O L O G I YA S I
Maqolani tayyorlashda tizimli tahlil, qiyosiy-huquqiy (comparative legal), mantiqiy va statistik tahlil 

usullaridan foydalanildi.
● Qiyosiy-huquqiy usul: BMTning Iqlim o‘zgarishi to‘g‘risidagi hadli konvensiyasi, Parij bitimi normalari 

O‘zbekiston Respublikasi Ma’muriy javobgarlik to‘g‘risidagi kodeksi, Jinoyat kodeksi va sohaviy qonunlar bilan 
solishtirib chiqildi. Bu orqali milliy qonunchilikdagi bo‘shliqlar aniqlandi.

● Statistik va mantiqiy usul: So‘nggi yillarda sodir etilgan ekologik huquqbuzarliklar, undirilgan jarimalar va 
yetkazilgan zararni qoplash dinamikasi tahlil qilindi.

● Institutsional tahlil usuli: Davlat organlarining (Ekologiya vazirligi, Suv va Qishloq xo‘jaligi vazirliklari) 
vakolatlari va o‘zaro hamkorlik darajasi baholandi.

T A H L I L  V A  N A T I J A L A R
O‘zbekiston Respublikasining xalqaro ekologik majburiyatlarini amalga oshirishda davlat siyosati va 

huquqiy javobgarlik sohasida bir qator tizimli muammolar mavjudligi tahlillar jarayonida namoyon bo‘ldi.

Birinchidan, qonunchilikning tarqoqligi asosiy to‘siqlardan biridir. Bugungi kunda atrof-muhitni muhofaza 
qilish sohasi 100 dan ortiq qonun va qonunosti hujjatlari bilan tartibga solinadi. Bu esa kodifikatsiya qilingan 
yagona hujjatning (Ekologik kodeks) yo‘qligi sababli normalarning bir-birini takrorlashiga yoki qarama-
qarshiligiga olib kelmoqda.

Ikkinchidan, javobgarlik choralarining vaziyatga mutanosib emasligi kuzatilmoqda. Ma’muriy va jinoiy 
sanksiyalar yirik sanoat korxonalari uchun atrof-muhitni ifloslantirmaslikdan ko‘ra, jarimani to‘lab qo‘ya qolishni 
iqtisodiy jihatdan “arzonroq” qilib qo‘ymoqda. Bu esa xalqaro huquqning asosiy prinsiplaridan biri bo‘lgan 
“Ifloslantiruvchi to‘laydi” (Polluter Pays) prinsipiga ziddir (1-jadval).

1-jadval. Ekologik huquqbuzarliklar va amaldagi huquqiy javobgarlik tizimidagi bo‘shliqlar tahlili

Soha / Xalqaro 
majburiyat

Milliy qonunchilikdagi 
holat

Amaldagi muammo va 
bo‘shliqlar Takomillashtirish bo‘yicha taklif

Parij bitimi 
(Issiqxona gazlarini 

kamaytirish)

Tabiatni muhofaza qilish 
to‘g‘risidagi qonun [5]

Atmosferaga chiqarilayotgan 
issiqxona gazlari uchun aniq 

kvota va javobgarlik yo‘q.

«Yashil kvotalar» va uglerod solig‘i 
/ ma’muriy javobgarlik tizimini joriy 

etish.

Biologik xilma-
xillik konvensiyasi

MJTK 63, 79-moddalari, 
Jinoyat kodeksi 
198-moddasi [6]

Noyob o‘simlik/hayvonot 
dunyosiga etkazilgan zararni 

baholash stavkalari past.

Etkazilgan uzoq muddatli ekotizim 
zararini mutanosib qoplash 

mehanizmini kiritish.

Yuridik shaxslar 
javobgarligi

Javobgarlik faqat jismoniy 
va mansabdor shaxslarga 

yuklanadi.

Yirik sanoat korxonalari 
yuridik shaxs sifatida jinoiy/

jiddiy moliyaviy javobgarlikdan 
chetda qoladi.

Ekologik jinoyatlar uchun yuridik 
shaxslarga nisbatan sanksiyalarni 

joriy etish.

MJTK va Jinoyat kodeksi normalari tahlili shuni ko‘rsatadiki, suv va atmosfera havosini ifloslantirganlik uchun 
belgilangan ma’muriy jarimalar miqdori korxonalarning bir kunlik daromadiga ham yetmaydi. Bundan tashqari, 
atrof-muhitga yetkazilgan zararni hisoblashda faqat bevosita moddiy zarar inobatga olinadi, ekotizimning qayta 
tiklanishi uchun ketadigan uzoq muddatli zarar va yo‘qotilgan ekotizim xizmatlari qiymati hisobga olinmaydi.

X U L O S A  V A  T A K L I F L A R
Olib borilgan tadqiqot asosida shunday xulosaga kelish mumkinki, O‘zbekistonda xalqaro ekologik 

majburiyatlarni samarali amalga oshirish uchun davlat siyosati nafaqat deklarativ maqsadlarni belgilashga, 
balki ta’sirchan huquqiy javobgarlik mexanizmlarini shakllantirishga qaratilishi lozim.

Muammolarni bartaraf etish yuzasidan quyidagi taklif va tavsiyalar ilgari suriladi:
1. Ekologik qonunchilikni kodifikatsiya qilish: O‘zbekiston Respublikasining Ekologik kodeksini tezlashtirilgan 

tartibda qabul qilish. Kodeksda xalqaro konvensiyalarning normalari, jumladan, “ifloslantiruvchi to‘laydi”, 
transchegaraviy ta’sirni baholash va iqlim o‘zgarishiga moslashish prinsiplari yagona tizimga keltirilishi zarur.

2. Yuridik shaxslarning javobgarligini joriy etish: Ma’muriy va jinoyat qonunchiligiga ekologik sohadagi 
og‘ir huquqbuzarliklar uchun yuridik shaxslarni (korxona, tashkilotlarni) to‘g‘ridan-to‘g‘ri moliyaviy va huquqiy 
javobgarlikka tortish normalarini kiritish.

3. Zararni baholash metodologiyasini isloh qilish: Atrof-muhitga yetkazilgan zararni baholashda faqat 
bevosita zararni emas, balki ekotizim xizmatlarining yo‘qotilishi va qayta tiklash xarajatlarini (environmental 
restoration) majburiy hisoblash tartibini belgilash.

4. Sud va nazorat organlari mutaxassislari malakasini oshirish: Ekologik odil sudlovni rivojlantirish 
maqsadida sudyalar va huquqni muhofaza qiluvchi organlar xodimlarining xalqaro ekologik huquq va 
konvensiyalar bo‘yicha ixtisoslashuvini ta’minlash.

